
2018-imi akileraarutitigut ilanngaatissat il.il. imatut angissusiler-

neqarnissaannik Inatsi-sartut aalajangiinissaannik siunnersuut: 
1. Inummut ilanngaat.....................……………….kr. 48.000 (ukiumut) 

2. Ilanngaat aalajangersimasoq...........……………kr. 10.000 (ukiumut) 
3. Aningaasarsiat B-t akileraaruteqaataasussaanngitsut..kr. 5.000 

(ukiumut) 
4. Killilimmik akileraartussaatitaasut ilanngaataat…......kr. 1.000 (uki-

umut) 

5. Kommuninut ataatsimut akileraarut……................................6%: 
(Aningaasaqarnermut Akileraartarnermullu Naalakkersuisoq) 

 
 

 

Naalakkersuisut siunnersuutigaat 2018-imi akileraarutitigut ilanngaatissat il.il. 
2017-mut sanilliullugit allannguuteqassanngitsut.  

 
Inuit Ataqatigiit oqaatigilarput sulinerup kajuminnarnerulersinneqartariaqarne-

ra imminullu akilersinnaanerulersittariaqarnera suliassaammat annertooq, 
tamannalu ilaatigut akileraartarnermi aaqqissuusseqqinneq aqqutigalugu 

anguniarneqarsinnaavoq. 
 

Inuiaqatigiinni sulisinnaassuseqartut amerlasuut sulerusussusaat appasittoq 
amerlasuutigut takussutissaqarpoq, ilaatigummi allaat akileraartarnermi inatsi-

sit putoqqutaarlugit sulerusunnginneq ersarippoq akileraarutitigut utertooru-
teqarnissamik anguniagaqartumik. Ilaatigut illoqarfiit suliffissaaleqisoqarfiusut 

sulisunik amingaateqarfiusarputtaaq. 
 

Inuit Ataqatigiit ilaatigut isumaqarpugut sulinerup pisortanillu ikiorsiissutinik 

pisartagaqarnerup imminnut qanippallaarneri peqqutigalugit sulineq imminut 
akilersinnaanngittutut nalileqqajaaneqartartoq. Ajornartorsiullu ilaatigut ima 

annertutigilerpoq Royal Greenland aalisakkerivinni sulisussanik Kina-mit tiki-
sitsisariaqalersimalluni. SIK-p siulittaasuata tamanna inuiaqatigiit ajorsarnerat-

tut nalilermagu annertuumik isumaqatiginartipparput. 
 

Taamaattumik - Akileraartarnerup aaqqissuuteqqinneqartariaqarnera pillugu 
Inatsisartuni partiit qanoq isumaqarnersut Inuit Ataqatigiinnit tusassallugu as-

sut soqutigaarput, piareersimavugullu sulineq kajuminnarnerulersikkumallugu 

akileraartarnermi ilanngaatip annertussusaata nikerartinneqarsinnaaneranut 

oqaloqataanissamut. 

 
Akileraartarnermi aaqqissuusseqqinnissamut qissiminneqarsinnaasut ilaattut 

taasinnaavagut aamma: 
- Suliffiup aappaani tamakkiisumik akileraartitaasarnerup atorunnaarsin-

neqarsinnaanera, taassuma atorunnaarsinneqarneratigut maluinnik 
amerlanerusunilluunniit suliffeqarusuttut killilersorneqarunnaarlutik sule-

rusussuseqarnerulersinneqarsinnaasut isumaqarpugut 
- Utoqqalinersiuteqarnermi saniatigut isertitat qummut killigititaata 

atorunnaarsinneqartariaqarnera, taamaaliornikkut annerusumik sule-
rusussuseqarneq pilerpat nunatta karsianut akileraarutitigut isertin-

neqarsinnaasut amerlaneruliinnarsinnaammata 
- xxx 

 
 

Taamak oqaaseqarluta suliaq aappassaanneerneqannginnarani Aningasaqar-

nermut Akileraartarnermullu Ataatsimiititaliamut suliassanngortinneqassasoq 
inassutigaarput. 

 
 

Qujanaq. 

 

 


